
IPIZ TEROKA PELUANG KERJASAMA PENYELIDIKAN DAN PERUNDINGAN ZAKAT DI 
SELATAN THAILAND 

 
UUM ONLINE: Delegasi Institut Penyelidikan dan Inovasi Zakat (IPIZ), UUM yang diketuai 
Timbalan Naib Cancelor (Penyelidikan dan Inovasi), Prof. Dr. Ayoib Che Ahmad telah 
mengadakan lawatan akademik ke selatan Thailand selama tiga hari, baru-baru ini. 
 
Beliau berkata, lawatan itu adalah untuk memperbanyakkan kerjasama penyelidikan dan 
sebagai platform hubungan antarabangsa antara dua negara iaitu Malaysia dan Thailand. 
 
Selain itu, menurutnya, ia adalah bagi membincangkan tajuk dan skop bersesuaian dengan 
kajian serta mengadakan hubungan kerjasama perundingan dan penyelidikan zakat. 

"Sepanjang lawatan akademik ini, penyelidik IPIZ turut bertemu dengan penyelidik universiti 
di Thailand iaitu Princess of Naradhiwas University (PNU), Prince of Songkla University (PSU) 
dan Koperasi Islam Pattani Berhad. 
 
"Antara aktiviti yang dijalankan adalah perbincangan bersama Koperasi Islam Pattani Berhad 
bagi melihat peluang kerjasama penyelidikan dan latihan, kunjungan hormat ke atas Presiden 
Princess Naradhiwas University bagi membincangkan tentang peluang penyelidikan bersama 
berkaitan model zakat kepada pembangunan ekonomi dan seminar ZAWED2019 serta 
pelaksanaan projek seperti  Projek Hijau (Green Project) di Kompleks Al Bayan, Narathiwat 
dan forum 'Zakat Membangun Ekonomi Ummah' di Akademi Pengajian Islam dan Bahasa 
Arab, PNU. 
 
"Selain itu, delegasi IPIZ juga telah mengadakan kunjungan ke PSU bagi perbincangan 
penyelidikan bersama (matching grant) dan pelaksanaan Memorandum Perjanjian (MoA)," 
katanya. 
 
Turut serta dalam lawatan akademik itu ialah Pengarah IPIZ, Dr. Mohd Sollehudin Shuib; 
barisan pengurusan IPIZ dan felo-felo IPIZ. 

